Skýrsla um ferð á vegum SÍB

Oktober 2004

Hverjir fóru

Anna Karen Hauksdóttir, stjórn SÍB starfandi í ÍSB. Helga Jónsdóttir stjórn SÍB starfandi í LÍ.

Hvert, hvaða atburður

Jafnréttisfundur NFU sem haldin var að þessu sinni í Kaupmannahöfn dagana 28.-29. oktober 2004.

Helstu efni sem voru til umfjöllunar

Þema fundarins var “konur í stjórnunarstöðum” Markmið fundarins er efla tengsl og samvinnu norrænna landa í jafnréttismálum þar sem einnig var rætt um alþjóðlega samvinnu. Reynt er að miðla því sem vel gert er í hverju landi. 

Helstu erindi:

· Ulrik Sörensen frá Nykredit kynnti okkur hvernig þeir hafa í nokkurn tíma unnið að því að fjölga konum í öllum stjórnendastöðum. Markmið þeirra er hlutfallið  40% konur og 60% karlar í stjórnunarstöðum. Hann fór yfir reynslu þeirra af kvennstjórnendum og hvernig þeir höfðu markvisst verið að reyna að fá konur til að starfa ofar í “valdapíramídanum”. Árið 1996 voru konur 14% hluti stjórnenda, 2003 voru þær komnar í  20% og markmið þeirra er að ná konum í 40% hlutfall stjórnenda árið 2010. Þá er það einnig markmið þeirra að fjölga karlmönnum í sama hlutfalli í lægri stöðum eða á “gólfinu”.

· Lillemor Smedenvall fór yfir stöðuskýrslu Uni Europa Women´s hverjir myndi vinna að þeim málum. En þar er næsti fundur í Brussel nú í desember.

· Danska Finansfobundet fór lítillega yfir stöðu sína í jafnréttismálum og kynnti könnun sem sambandið gerði á meðal fjármálafyrirtækja um hlutfall kynjanna í stjórnunarstöðum.  Jafnframt var kynnt ný heimasíða um  sem  unnið er að  í samvinnu við aðra aðila á vinnumarkaði með styrk frá Evrópuráðinu. Mjög áhugaverð síða um jafnréttismál, og öðrum hagnýtum upplýsingum  Hún er hugsuð sem upplýsingatæki fyrir konur með öllum mögulegum upplýsingum. Þar er svokallaður “verkfærakassi” sem geymir lausnir við flestum þeim vandamálum sem mætt geta konum í jafnréttisbaráttunni.  Síðan hefur ekki verið opnuð en verður með link frá heimasíðu danska finansforbundet.

· Danska tryggingasambandið sagði frá hliðstæðri könnun á meðal tryggingafyrirtækja þar sem spurt var um hlutfall kynjanna eftir starfsheitum.  Svörun dræm.

· Line Holst KVINFO sagði frá ýmsum tölulegum staðreyndum. En KVINFO er nokkurs konar rannsóknarstofa í Kvennafræðum.  Hún sagði m.a. frá sögulegum áföngum í kvennafræðum og statistik.  www.kvinfo.dk

· Kynnt var norsk könnun meðal stjórnenda í fjármálafyrirtækjum svarendur voru tæplega 9 þúsund Þess má geta að í Noregi er unnið út frá 40/60% kynjakvóta í stjórnendastöðum. Kynjahlutfall svarenda var 50/50. Könnunin var nokkuð ýtarleg. Þar kom meðal annars fram að erfitt er að fjölga konum meðal stjórnenda þar sem þær sækja ekki í störfin af mörgum ástæðum. Mikið áberandi karlasamfélag ríkir meðal æðstu stjórnenda og á “toppnum”  og konur eiga ekki auðvelt með að komast að né að samlagast á meðan hlutfallið er ekki jafnara en það er. Að fyrirtækin þurfi að sækja þær enn frekar út því í ljós kom að  72,7% karla í stjórnun voru “veiddir” inn í fyrirtækið á meðan aðeins 48,0% kvenna réðust il starfa þannig. Það kom ekki á óvart að fjölskylduaðstæður skipta konur meira máli en karla þegar ákvörðun er tekin hvort taka eigi að sér ábyrgðarfullt starf. Af þeim millistjórnendum sem spurðir voru hvort þeir sæktust eftir toppstjórnunarstöðum voru 42% karla reiðubúnir til að sækja um slíkar stöður en aðeins 32% kvenna.

· Sænsku bankamannasamtökin sýndu samanburðartölur þar sem kom berlega í ljós að kynhlutfall  stjórnenda meðal þeirra félagsmanna voru karlmenn almennt helmingi fleiri. Ritarastétt er eingöngu kvennastétt ennþá! Þeim var tíðrætt um karlasamfélagið og að meira þyrfti að sækja konur út. Krafa á starfsmannaþjónustu ætti að vera sú að þegar útvega þarf mögulega umsækjendur í stjórnendastörf á verði útvegar konur til jafns við karla.

· Helga Jónsdóttir fór yfir launakönnun sem gerð var nýlega meðal félagsmanna SÍB. 

· Enginn mætti frá finska Suora

Hver er ávinningur okkar og SÍB af þessum fundi?
Mjög áríðandi er að skiptast á upplýsingum og skoðunum um jafnréttismál. Miðla þarf því sem vinnst og koma á framfæri til félagsmanna og jafnréttismál eiga að vera fastur liður í okkar umræðu.  Samvinna sem þessi eykur áhuga og möguleika allra til frekari starfa að jafnréttismálum.

SÍB ætti að kanna hlutfall kynjanna eftir starfsheitum á meðal íslensku fyrirtækjanna á fjármagnsmarkaði.  Niðurstöður ætti að birta á heimasíðu SÍB.  

Áhugaverðustu atriðin

Saga Nykerdit var mjög áhugaverð og ánægjulegt að sjá fyrirtækið vinna markvisst að því að fjölga konum í stjórnendastöðum en jafnframt að jafna kynjahlutfall í lægri stöðum. Eins vakti Norska könnunin meðal stjórnenda mikla athygli.
Ákveðið var að næsti fundur verði í Reykjavík dagana 19.-20. apríl n.k. og þema fundarins verður ævitekjur og foreldraorlof/fæðingarorlof

